NOVOG PROGRAMA ODGOJNOG RADA U MEDRESAMA
ODGOJNI RAD
Uvodne napomene
Medresa je odgojno-obrazovna ustanova u čijem se radu odgoju učenika pridaje veliki značaj, kako u toku nastave, tako i u vannastavnom vremenu. 

Ovim programom definiraju se programska načela odgojnoga djelovanja u medresi u vannastavnom vremenu. 

Cilj ovoga programa jeste da se njime planira i poboljša kvalitet odgojnog rada u medresi kako bi se, kao rezultat, kod učenika postiglo sljedeće:
· islamsko ponašanje kao stil življenja koje bi bilo izraz cjelokupne ličnosti učenika, a zasnivalo se na Allahovoj Knjizi, praksi Muhammeda, a. s. i zahtjevima vremena u kojem učenik živi,

· usklađenost islamskih pravila ponašanja u svim svojim detaljima koji bi izražavali identitet učenika,

· ispunjavanje vjerskih i moralnih dužnosti te osobina tačnosti, spremnosti za pomoć, srdačnosti i optimizma u islamskom životu i radu, 

· djelovanje i izgled koji bi slao pozitivnu poruku o učeniku, njegovim uvjerenjima i kvalitetima,

· spremnost na izvršavanje svih vjerskih propisa u medresi ali i van nje, 

· slijeđenje hanefijskog mezheba,  

· ponos svojom vjerom,  kulturom i običajima, te isključivanje kompleksa niže vrijednosti, 
· njegovanje dobra, a spremnost na sprječavanje zla,  

· dostojanstvenost, cijenjenje drugih i traženje da njega cijene, pokazivanje svojih vrlina i njihovo razvijanje,  

· spremnost na branjenje interesa medrese i čuvanje njenih vrijednosti. 

Program odgoja u medresama, u osnovi, sadrži ove segmente: 

1. Organizacioni poslovi

U ovu kategoriju se ubrajaju sljedeće aktivnosti profesora-odgajatelja:

· organizacija svakodnevnih obaveza učenika u internatu (obroci, namazi, korepeticije…),

· iniciranje i nadgledanje rada pojedinačnih zaduženja u odjeljenju (dežurstva, rad pazitelja, sobnih starješina, itd.)
· podsticanje realizacije planova rada radnih grupa u odjeljenju,
· organiziranje praćenja učenja Kur’ana preko razglasa,

· obilazak učenika hifza i praćenje njihovog rada.

2. Rad sa pojedincima
Pod odrednicom “rad sa pojedincima” podrazumijeva se:

· planiranje i realiziranje makar jednog razgovora sa svakim učenikom pojedinačno tokom jedne klasifikacije,

· prikupljanje bitnih podataka o učenicima, njihovim porodicama, imovinskom stanju, uslovima stanovanja, porodičnim problemima, nivou vjerske prakse…(posebno I razred)

· odabiranje zrelijih učenika, sposobnih za vođenje odjeljenja,

· planiranje posebnog odgojnog rada s učenicima koji imaju određene negativnosti u ponašanju,

· praćenje uspjeha učenika u nastavi i pružanje određene pomoći kada je potrebno i iz oblasti u kojoj se konkretni učenik ne snalazi najbolje,

· poklanjanje posebne pažnje učenicima koji prolaze kroz psihičke krize u određenim razdobljima,

3. Rad sa grupom
Pod odrednicom “rad sa grupom” misli se:

· planiranje rada sa grupama učenika u odjeljenjima, a prema ukazanim potrebama,

· odabiranje grupe zrelijih učenika u odjeljenju i razvijanje posebnog vida rada s njima,

· odabranje odgovarajuće teme za svaku grupu, planirati vrijeme i način njihove obrade,
· davanje zadataka pojedinim grupama da prate zbivanja u oblasti vjere, nauke, tehnologije, kulture, umjetnosti...
· planirati neformalne razgovore sa učenicima u različitim okolnostima (poslije namaza, na izlazu, u dvorištu, u fiskulturnoj sali, za tenis-stolom…)

· konsultacije s grupom o stimulacijama ili sankcijma,

· planiranje posjeta javnim i kulturnim manifestacijama od interesa za rad sa odgojnom grupom,
· organizovanje humanitarnog rada i posjeta ustanovama tipa – dom za nezbrinutu djecu, zavodi za djecu sa posebnim potrebama, porodice šehida, bolesnim ili penzionisanim alimima...
· sabiranje najboljih literarnih radova i izdavanje njihova zbornika,

· planiranje izložbe kaligrafskih radova,

· organizovanje pisanja panoa, zidnih novina, ručnih radova (vezovi, heklanja…),

· promocije lista i prodaja van medrese,
· saradnja redakcije školskog lista s redakcijama listova drugih škola,

· formiranje klubova određenih vrsta djelatnosti i oblasti (nešto slobodnija forma od sekcije), 
4. Rad sa odjeljenjem
Pod odrednicom “rad sa odjeljenjem” podrazumijeva se:
· podučavanje učenika kako učiti,

· obrađivanje određenih cjelina iz Kur’ana, Hadisa ili drugih disciplina,

· organiziranje takmičenja među odjeljenjima,

· formiranje novčanoga fonda za stimulaciju, pomoć učenicima i druge potrebe,

· organiziranje tribina, polemika i razgovora sa stručnjacima određenih oblasti,

· planiranje određenih aktivnosti bitnih za razvijanje opće kulture, i njegovanje kulturnog naslijeđa (običaja, folklora, formi književnog izraza, ilahije i kaside, sevdalinke...)

· upoznavanje sa različitim oblicima kulture življenja (komunikacije sa starijim, mlađim, učenijim, strancima, pripadnicimima druge vjere, neistomišljenicima, kultura odijevanja, ishrane, stanovanja...)

· upoznavanje sa osnovama bezbjedonosne kulture (način zaštite podataka od nepoznatih lica),

· upoznavanje sa osnovama zdravstvene kulture (čuvanje zdravlja tijela, duha...)
· prikazivanje filmova odgojno-obrazovnih sadržaja, 

· organiziranje izleta na značajnija mjesta, poprišta bitaka posljednjih ratova, te upoznavanje sa materijalnim formama kulturnog naslijeđa (česme, stećci, nišani, džamije, turbeta, bosanske kuće, stari gradovi...)
· posjete drugim medresama i drugim školama internatskog tipa,
· posjete vojsci, policiji, drugim školama, fakultetima, bolnicama, zatvoru, bibliotekama…

· upoznavanje učenika sa svim mjerama zaštite, sklanjanja i evakuacije u slučaju opasnosti te organizovanje akipe za pružanje pomoći, spašavanje i gašenje požara (povremene vježbe),

· davanje uputstava o načinu pružanja pomoći jedinici civilne zaštite u obezbjeđenju prostora za sklanjanje u kome se može organizovati nastava za grupu učenika ili odjeljenje u slučaju neposrednog dejstva neprijatelja (povremene vježbe),

· organizovanje povremenih ili stalnih radnih akcija za proizvodnju određenih materijanih dobara ili prikupljanje poljoprivrednih proizvoda sa područja odakle učenici dolaze u medresu,

· izgrađivanje radnih navika,

· izgrađivanje osjećaja za vlastitim identitetom i upoznavanje sa slojevima tog identiteta,

· razvijanje sistema estetskog načina uređenja života (prepoznavanje lijepog u sebi i oko sebe te unaprjeđenje formi lijepog...)

· podsticanje ekološke svijesti i razvijanje navika o održanju ekološki čiste sredine,

· organizovanje kontinuiranog i blagovremenog informisanja učenika o zbivanjima kod nas i u svijetu (mogućnost gledanja dnevnika, kupovanje nekog od dnevnih listova na nivou odjeljenja...internet-vijesti),
5. Saradnja s drugim subjektima odgoja
Pod odrednicom “drugi subjekti” podrazumijeva se:
· rad na nivou aktiva odgajatelja,

· razgovor s profesorima u vezi s poteškoćama s kojima se susreću učenici u nastavi,

· održavanje sastanaka s razrednicima odjeljenja, direktorom, pomoćnicima, pedagogom i psihologom,
· plansko pozivanje roditelja učenika i razvijanje komunikacije s njima putem izravnih  posjeta,
· posjete medžlisima, mektebima, časovima vjeronauke u školama,
6. Vođenje evidencije
· izrađivanje godišnjih i mjesečnih planova rada,

· evidencija o radu (sveska realizacije, dosijei učenika, kompjuterska baza podataka...),

· evidencija o izostancima sa korepeticije i pravdanje izostanaka...

Napomena:

Na osnovama ponuđenih sadržaja odgojnog rada profesori-odgajatelji izrađuju godišnje i mjesečne planove svog rada na bazi četiri godine sistematskog djelovanja. U priodu od četiri godine neki sadržaji će biti promijenjeni a neki dopunjeni, dok će svi biti prilagođeni uslovima rada u konkretnoj medresi.

Svi sadržaji odgojnog rada realizuju se zajednički od strane profesora-odgajatelja, odjeljenjskog starješine i predmetnih nastavnika. U realizaciju nekih sadržaja bit će nužno uključiti pedagoga škole, a za neke će se morati angaživati stručnjaci određene oblasti.

Redoslijed realizacije programskih sadržaja određuju  odjeljenjski straješina i profesor-odgajatelj datog odjeljenja. 

PRILOG:
(Neke teme koje bi se mogle obrađivati na nivou generacije u periodu od četiri godine na časovima odjeljenjske zajednice od strane odjeljenjskog straješine kao jedna od formi zajedničkog rada na polju odgoja)
ODGOJNE TEME ZA ODGOJNI  RAD SA ODJELJENJEM

( 1. razred )

1. Značaj znanja u islamu

2. Ravnoteža tijelo / duša

3. Pogubnost grijeha

4. Šta je stvarna sreća

5. Moda i odnos prema njoj

6. Čistoća tijela i duše

7. Kako do duhovne snage

8. Vrijednost vjere mladog čovjeka

9. Relativna i Apsolutna ljubav

10. Pušenje, alkohol, droga

( 2. razred )

1. Čistoća duše, tijela, odjeće, okoline

2. Lik pravog muslimana

3. Islam kod Bošnjaka

4. Kako se osloboditi poroka

5. Samo-kontrola

6. Mir / nemir

7. Odnos musliman / nemusliman

8. Seksualnost u islamu

9. Sukob generacija

10. Značaj moralnosti u islamu

( 3. razred )

1. Norme islamskog ponašanja

2. Islamski način odijevanja i ishrane

3. Korijeni islamske ličnosti

4. Kako biti informisan

5. Aktuelno u islamskom svijetu

6. Šta je dijalog

7. Razumijevanje pojma tolerancija

8. Čuvanje tradicije

9. Islamska arhitektura u Bosni

10. Šta je agresivnost

( 4. razred  )

1. Značaj jezika u obrazovanju

2. Omladinac na raskršću

3. Pogled u budućnost (planovi)

4. O vremenu

5. Kako zaštititi vjeru

6. Zaštita okoline (ne zagađuj!)

7. Uvid u smjerove znanosti

8. Islamski brak

9. Bratstvo u islamu

10. Odanost principima islama

